“Ўзбекистон Республикаси банкларида очиладиган банк ҳисобварақлари 
тўғрисида”ги Йўриқномага (рўйхат рақами 1948, 2009 йил 27 апрель)  
1948-12 – сон билан киритилаётган ўзгартириш ва қўшимчаларга шарҳ 

Ўзбекистон Республикаси Марказий банки Бошқарувининг 
2017 йил 4 мартдаги 4/5-cон-сонли қарорига асосан “Ўзбекистон Республикаси банкларида очиладиган банк ҳисобварақлари тўғрисида”ги Йўриқномага (рўйхат рақами 1948, 2009 йил 27 апрель) навбатдаги 12-сонли ўзгартириш ва қўшимчалар киритилди ва 2017 йилнинг 24 мартида Адлия вазирлигида 1948-12–сон билан давлат рўйхатидан ўтказилди.
Маълумки, Ўзбекистон Республикаси Вазирлар Маҳкамасининг 2003 йил 
20 августдаги 357-сонли "Тадбиркорлик фаолиятини ташкил этиш учун рўйхатдан ўтказиш тартиботлари тизимини тубдан такомиллаштириш тўғрисида"ги Қарорига мувофиқ тасдиқланган “Тадбиркорлик субъектларини давлат рўйхатидан ўтказиш, ҳисобга қўйиш ва рухсат берувчи ҳужжатларни расмийлаштириш тартиби тўғрисида”ги Низом ҳам “Ўзбекистон Республикаси банкларида очиладиган банк ҳисобварақлари тўғрисида”ги Йўриқнома (рўйхат рақами 1948, 2009 йил 27 апрель) учун ҳуқуқий асос бўлиб хизмат қилган. Хусусан, мазкур Низомнинг 57-бандида банкда ҳисобварақлар очиш учун тадбиркорлик субъекти томонидан банкка тақдим этиладиган ҳужжатлар рўйхати кўрсатилган эди.


Айни пайтда, Ўзбекистон Республикаси “Банклар ва банк фаолияти тўғрисида”ги Қонуннинг 31-моддасида банклар томонидан мижозларга ҳисобварақлар очишнинг Марказий банк белгилаган тартибига риоя қилишлари шартлиги белгиланган.

Ўзбекистон Республикасининг "Норматив-ҳуқуқий ҳужжатлар тўғрисида"ги Қонунининг 16-моддаси иккинчи қисмига асосан норматив-ҳуқуқий ҳужжат ўзига нисбатан юқори юридик кучга эга бўлган норматив-ҳуқуқий ҳужжатларга мувофиқ бўлиши шарт. Шу сабабли, Вазирлар Маҳкамасининг 2013 йил 25 ноябрдаги 312-сонли Қарорига мувофиқ Вазирлар Маҳкамасининг “Тадбиркорлик субъектларини давлат рўйхатидан ўтказиш, ҳисобга қўйиш ва рухсат берувчи ҳужжатларни расмийлаштириш тартиби тўғрисида”ги Низом (рўйхат рақами 357, 2003 йил 20 август)нинг 57-банди “Банклар ва банк фаолияти тўғрисида”ги Қонунининг 31-моддасида белгиланган нормаларга мослаштирилган ҳолда қуйидаги таҳрирда баён қилинди: “"57.Банк ҳисоб рақамларини очиш Ўзбекистон Республикаси Марказий банки томонидан белгиланган тартибда амалга оширилади"”.
Юқоридаги қонун ҳужжатлариги киритилган ўзгартиришларга асосан 1948-сонли Йўриқнома муқаддимасидан “Ўзбекистон Республикаси Вазирлар Маҳкамасининг 2003 йил 20 августдаги 357-сонли “Тадбиркорлик фаолиятини ташкил этиш учун рўйхатдан ўтказиш тартиботлари тизимини тубдан такомиллаштириш тўғрисидаги қарорига” деган сўзлар чиқариб ташланди. 
Йўриқноманинг 1-банди олтинчи хатбошисидан “ундаги” деган сўз чиқариб ташланиб, унинг таҳрири мазмун жиҳатдан тўғриланди.

Маълумки, мустақилликнинг дастлабки йилларида мижозлар битта банкда битта талаб қилиб олингунча депозит ҳисобварағи очиш ҳуқуқига эга эди. Бу тадбиркорларнинг эркин фаолият юритишига халақит бера бошлаганлиги сабабли, Ўзбекистон Республикаси Вазирлар Маҳкамасининг 1999 йил 15 январдаги “Банк тизимини ислоҳ чора-тадбирлари тўғрисида”ги 24-сонли Қарорига мувофиқ, юридик шахсларга бир нечта банкда банк ҳисобварақларини очиш ҳуқуқи берилган. Кейинчалик юридик ва жисмоний шахсларга, хусусан тадбиркорлик субъектларига ҳисоб-китоб ва касса хизматларини кўрсатиш учун банкларни мустақил равишда танлаш ҳамда бир ёки бир неча банкларда банк ҳисобварақлари очиш ҳуқуқи бўйича талаблар Ўзбекистон Республикаси Фуқаролик кодексининг 775-моддасида ва "Банклар ва банк фаолияти тўғрисида"ги Қонуннинг 31-моддасида ўз аксини топди. Табиийки, мазкур нормалар 1948-сон Йўриқноманинг 3-бандига ҳам киритилган эди.   

Ўзбекистон Республикаси Президентининг 2009 йил 22 декабрдаги "Ўзбекистон Республикасининг 2010 йилги асосий макроиқтисодий кўрсаткичлари ва Давлат бюджети параметрлари тўғрисида"ги ПҚ-1245-сонли Қарорига мувофиқ улгуржи савдо корхоналари томонидан ягона солиқ тўловини бўнак тўловларини ҳисобга олган ҳолда тўлаш тартиби жорий қилинди. Бу фаолият кўрсатаётган ягона солиқ тўловчи улгуржи савдо корхоналари томонидан аванс тўловларини амалга ошириш устидан вақтинчалик солиқ назоратини ўрнатиш талаб этилади. Мазкур Қарор ижросини таъминлаш мақсадида 1948-сонли Йўриқноманинг 3–банди улгуржи савдо корхоналари субъектларига миллий валютадаги асосий ва иккиламчи талаб қилиб олингунча депозит ҳисобварақлари  улар солиқ тўловчи сифатида ҳисобга олинган давлат солиқ хизмати органи жойлашган туман ёки шаҳардаги тижорат банклари филиалларида очилиши тўғрисидаги иккинчи хатбоши билан тўлдирилди.  

Бугунги кунда, Марказий банк ва Давлат солиқ қўмитаси ўртасида мижозларнинг банк ҳисобварақлари тўғрисидаги маълумотларни алмашиши йўлга қўйилди. Хусусан,  мазкур Йўриқноманинг 9-бандида мижозларга ҳисобварақлар очиш шу куннинг ўзидаёқ амалга оширилиб, Банк депозиторларининг Миллий ахборотлар базаси орқали Ўзбекистон Республикаси Давлат солиқ қўмитасига узатилиши белгиланган. Шунингдек, “Солиқ солиш мақсадида солиқ тўловчиларни автоматлаштирилган ҳисобга олиш учун банк депозиторлари миллий ахборот базасининг ахборотидан фойдаланиш тартиби”нинг (рўйхат рақами 614, 1999 йил 30 январь) 2.3-бандига мувофиқ, БДМАБ маълумотларида содир бўлган ўзгаришлар ҳар куни Давлат солиқ қўмитаси почта қутисига ташлаб турилади. Бугунги кунда, Марказий банкдаги мижознинг банк ҳисобврақлари ва уларнинг ҳаракатлари тўғрисидаги барча маълумотлар Давлат солиқ қўмитасида мавжуд. 

Юқоридаги ҳуқуқий ва технологик ўзгаришлар асосида, 1948-сонли Йўриқноманинг улгуржи савдо корхоналари субъектларига миллий валютадаги асосий ва иккиламчи талаб қилиб олингунча депозит ҳисобварақлари  улар солиқ тўловчи сифатида ҳисобга олинган давлат солиқ хизмати органи жойлашган туман ёки шаҳардаги тижорат банклари филиалларида очилиши тўғрисидаги нормалар белгиланган 3–банднинг иккинчи хатбошисини бекор қилиш мақсадга мувофиқ деб топилди.

Ҳукуматимиз томонидан хусусий тадбиркорлик  ва кичик бизнес фаолиятини ривожлантириш учун янги қулайликлар ва имтиёзлар яратилмоқда. Айниқса, тадбиркорлик субъектларини давлат рўйхатидан ўтказиш ва ҳисобга қўйиш тартибини тубдан такомиллаштириш бўйича изчил чора-тадбирлар амалга оширилмоқда. Хусусан, Ўзбекистон Республикаси Вазирлар Маҳкамасининг 2016 йил 28 октябрдаги 
ПҚ-2646-сонли “Тадбиркорлик субъектларини давлат рўйхатидан ўтказиш ва ҳисобга қўйиш тартибини тубдан такомиллаштириш тўғрисида”ги Қарорида тадбиркорлик субъектларини давлат рўйхатидан ўтказиш ва ҳисобга қўйишни автоматлаштирилган тизимини босқичма-босқич ишлаб чиқиш ва жорий этиш, 2017 йил 1 апрелдан бошлаб тадбиркорлик субъектларини давлат рўйхатидан Ўзбекистон Республикаси Давлат интерактив хизматлари ягона порталига интеграциялашган Интернет тармоғидаги Тизим орқали кечаю-кундуз ўтказиш ва ҳисобга қўйиш вазифаси белгиланган. 

Шунингдек, Ўзбекистон Республикаси Вазирлар Маҳкамасининг 2017 йил 
9 февралдаги 66-сон “Ўзбекистон Республикаси Президентининг “Тадбиркорлик субъектларни давлат рўйхатига олиш ва ҳисобга қўйиш тизимини такомиллаштириш тўғрисида”  2016 йил 28 октябрдаги ПҚ-2646-сон қарорини амалга ошириш чора-тадбирлари тўғрисида”ги Қарорининг 1-иловаси 19-бандига мувофиқ, давлат рўйхатидан ўтганидан сўнг тадбиркорлик субъекти қонун ҳужжатларида белгиланган тартибда банк ҳисоб рақамларини очиш учун банкларга мурожаат қилиши, банк ҳисоб рақамларини очиш учун рўйхатдан ўтказилганлиги тўғрисидаги гувоҳноманинг, таъсис ҳужжатларининг асл нусхаларини ва нусхаларини тақдим этиш талаб қилинмаслиги белгиланди. 
Ҳукуматимиз томонидан бу борада қабул қилинган юқоридаги қарорлар асосида 1948-сонли Йўриқноманинг айнан тадбиркорлик субъектларининг банкларда ҳисобварақлар очиш бўйича тартиби белгиланган бандларига зарур ўзгартиришлар киритилди. Хусусан, унинг 12-банди қуйидаги таҳрирда баён этилди: 

 “12. Тадбиркорлик фаолияти субъектлари бўлган резидент юридик шахслар, якка тартибдаги тадбиркорлар ҳамда деҳқон хўжаликлари томонидан миллий валютада талаб қилиб олингунча депозит ҳисобварақлари очиш учун банкка қуйидаги ҳужжатлар тақдим қилинади:

а) мазкур Йўриқноманинг 2-иловасида келтирилган шаклга мувофиқ ҳисобварақ очиш тўғрисида ариза;

б) мазкур Йўриқноманинг 3-иловасида келтирилган шаклга мувофиқ имзолар намуналари ва муҳр изи қўйилган икки дона варақча; 

в) мижоз номидан пул-ҳисоб-китоб ҳужжатларини имзолаш ваколатига эга шахснинг шахсини тасдиқловчи ҳужжати (паспорт ёки уни ўрнини босадиган ҳужжат). Шахсини тасдиқловчи ҳужжатнинг асли кўрсатилгандан сўнг, банк томонидан ундан нусха олинади.”.

Демак, тадбиркорлик субъектлари банкда талаб қилиб олингунча депозит ҳисобварақлари очиш учун 1948-сонли Йўриқноманинг эски таҳриридаги 12-банднинг б)-кичик бандида белгиланган тижорат фаолияти учун мўлжалланган товарларни хориждан олиб келувчи якка тартибдаги тадбиркорлар томонидан - яшаш жойи бўйича давлат солиқ хизмати органи томонидан берилган тижорат фаолияти учун мўлжалланган товарларни олиб келувчи якка тартибдаги тадбиркор давлат рўйхатидан ўтганлиги тўғрисидаги гувоҳнома нусхаси, в)-кичик бандида белгиланган давлат рўйхатидан ўтганлиги тўғрисидаги гувоҳноманинг нусхаси ҳамда д)-кичик бандида кўрсатилган тадбиркорлик фаолияти субъектлари бўлган резидент юридик шахслар томонидан таъсис ҳужжатлари (таъсис шартномаси, устав) ҳамда уларга киритилган ўзгартириш ва қўшимчаларнинг нусхалари, хорижий инвестициялар иштирокидаги корхоналар ва хорижий сармоя иштирокидаги бошқа корхоналарнинг таъсис ҳужжатлари ва уларга киритилган ўзгартириш ва қўшимчаларнинг нотариал тасдиқланган нусхаларини тақдим қилиш талаблари бекор қилинди. 
1948-сонли Йўриқноманинг 12-бандига киритилган юқоридаги ўзгартиришлар мижозларнинг юридик йиғмажилдида сақланадиган ҳужжатлар рўйхати келтирилган 10-бандини ҳам мос равишда ўзгартириш киритишни тақазо этди. Мазкур Йўриқноманинг эски таҳриридаги 10-банд мижозларнинг юридик йиғмажилдида сақланадиган ҳужжатлар рўйхати барча банк мижозлари учун тааллуқли бўлса, янги таҳрирда, мазкур банд икки хатбошига бўлинди. 

Унинг биринчи хатбошисига мувофиқ тадбиркорлик фаолияти субъектларининг, шу жумладан хорижий инвестициялар иштирокидаги корхоналар ва хорижий сармоя иштирокидаги корхоналарнинг ҳисобварақ очиш учун асос бўлган банк ҳисобварағи шартномаси ва унга киритилган ўзгартиришлар, бекор қилинган имзолар намуналари ва муҳр изи қўйилган варақчалар, шунингдек мижоз номидан пул-ҳисоб-китоб ҳужжатларини имзолаш ваколатига эга шахснинг шахсини тасдиқловчи ҳужжати (паспорт ёки унинг ўрнини босадиган ҳужжат)нинг нусхаси уларнинг юридик йиғмажилдида сақланади. Банклар тадбиркорлик фаолияти субъектларига ҳисобварақ очиш ва уларни қонунчиликда ўрнатилган тартибда идентификация қилишлари учун зарур бўлган маълумотларни “Тадбиркорлик субъектларини давлат рўйхатидан ўтказиш ва ҳисобга қўйишнинг автоматлаштирилган тизими”дан оладилар.

Мазкур банднинг иккинчи хатбошисида тадбиркорлик фаолияти субъекти бўлмаган резидент юридик шахслар ҳамда Бюджетдан маблағ олувчилар, резидент юридик шахсларнинг ваколатхоналари ва филиаллари, тадбиркорлик фаолияти субъекти бўлмаган норезидент юридик шахсларнинг (иммунитет ҳамда дипломатик имтиёзлардан фойдаланадиган чет эл дипломатия ва бошқа расмий ваколатхоналари, халқаро ташкилотлар ҳамда уларнинг филиаллари, шунингдек хорижий ташкилотларнинг Ўзбекистон Республикасида хўжалик ёки бошқа тижорат фаолияти билан шуғулланмайдиган ваколатхоналари) ҳисобварақ очиш учун асос бўлган ҳужжатлари, банк ҳисобварағи шартномаси ва унга киритилган ўзгартиришлар, таъсис ҳужжатлари (таъсис шартномаси, устав) ҳамда уларга киритилган ўзгартириш ва қўшимчаларнинг нусхалари, иккиламчи ҳисобварақлар очилганлиги тўғрисидаги асосий ҳисобварағини очган банкка юборган хабарнинг нусхаси, бекор қилинган имзолар намуналари ва муҳр изи қўйилган варақчалар, шунингдек мижоз номидан пул-ҳисоб-китоб ҳужжатларини имзолаш ваколатига эга шахснинг шахсини тасдиқловчи ҳужжатининг (паспорт ёки унинг ўрнини босадиган ҳужжат) нусхаси мижознинг юридик йиғмажилдида сақланиши белгиланди. 
  Ўз ўрнида ҳақли савол туғилади! Банклар тадбиркорлик субъектларига ҳисобварақ очишда “Ўзбекистон Республикаси банк депозиторларининг Миллий ахборотлар базаси ва унда мижозларга хос рақам бериш ҳамда банк ҳисобварақлари рўйхатини юритиш тартиби тўғрисида”ги Низомга (рўйхат рақами 1863, 2008 йил
27 сентябрь) ва “Тижорат банкларида жиноий фаолиятдан олинган даромадларни легаллаштиришга ва терроризмни молиялаштиришга қарши курашиш бўйича ички назорат қоидалари”га (рўйхат рақами 2528, 2013 йил 21 ноябрь) кўра мижозни идентификация қилиш учун зарур бўлган маълумотларни қаердан олади?

Ушбу саволга жавоб, 1948-сонли Йўриқноманинг 10-банди биринчи хатбошисининг охирги жумласида берилди.  Унга кўра, банклар тадбиркорлик субъектларига ҳисобварақ очиш ва уларни қонунчиликда ўрнатилган тартибда идентификация қилишлари учун зарур бўлган маълумотларни “Тадбиркорлик субъектларини  давлат рўйхатидан ўтказиш ва ҳисобга қўйишнинг автоматлаштирилган тизими”дан оладилар. 

“Тадбиркорлик субъектларини  давлат рўйхатидан ўтказиш ва ҳисобга қўйишнинг автоматлаштирилган тизими” Ўзбекистон Республикаси Вазирлар Маҳкамасининг 2017 йил 8 февралдаги 66 - сонли “Ўзбекистон Республикаси Президентининг “Тадбиркорлик субъектларини давлат рўйхатидан ўтказиш ва ҳисобга қўйиш тизимини такомиллаштириш тўғрисида” 2016 йил 28 октябрдаги ПҚ-2646-сон қарорини амалга ошириш чора-тадбирлари тўғрисида”ги қарори ижросини таъминлаш мақсадида, Марказий банк ҳамда Савдо саноат палатаси томонидан ишлаб чиқилган.

Фурсатдан фойдаланиб, банклар “Тадбиркорлик субъектларини  давлат рўйхатидан ўтказиш ва ҳисобга қўйишнинг автоматлаштирилган тизими”дан тадбиркорлик субъектларини идентификация қилишлари учун қандай маълумотларни  олишлари мумкинлиги тўғрисида  тўхталиб ўтиш зарур деб ҳисоблаймиз.

Тушунарли бўлиши учун, мазкур тизимдан олиниши мумкин бўлган батафсил маълумотлар рўйхатини 1-жадвалда келтирдик. Бунда, юридик шахс ташкил этмасдан фаолият юритувчи тадбиркорлик субъектлари ва юридик шахс ташкил этган ҳолда фаолият юритувчи тадбиркорлик субъектлари ҳақидаги батафсил маълумотлар рўйхатини алоҳида устунларда кўрсатдик. 

1-жадвал

	№
	Юридик шахс мақомисиз фаолиятига эга бўлмаган тадбиркорлик субъектлар ҳақида олинадиган батафсил маълумотлар рўйхати
	
	Юридик шахс ташкил этган ҳолда фаолият юритадиган тадбиркорлик субъектлари ҳақида олинадиган батафсил маълумотлар рўйхати

	
	Сўров юборувчи банк филиалининг коди
	
	Сўров юборувчи банк филиалининг коди

	
	Субъектнинг СТИРи
	
	Субъектнинг СТИРи

	
	Мижоз коди (БДМАБ)
	
	Мижоз коди (БДМАБ)

	
	Субъектни тасдиқловчи коди
	
	Субъектни тасдиқловчи коди

	
	Жавоб коди
	
	Жавоб коди

	
	Жавоб изохи
	
	Жавоб изохи

	
	Субъект СТИРи
	
	Субъектнинг СТИРи

	
	Жисмоний шахснинг шахсий идентификация рақами
	
	

	
	Резидентлик коди
	
	

	
	Фуқаронинг мамлакат коди
	
	Мамлакат коди

	
	Жинси коди
	
	

	
	Туғилган куни
	
	

	
	Туғилган мамлакат коди
	
	

	
	Туғилган жой номи
	
	

	
	Субъект коди
	
	Субъект коди

	
	Субъектнинг фамилияси
	
	Субъектнинг номи

	
	Субъектнинг исми
	
	Субъект номининг қисқартмаси

	
	Субъектнинг шарифи
	
	

	
	Субъект манзилининг вилоят коди
	
	Субъект манзилининг вилоят коди

	
	Субъект манзилининг туман коди 
	
	Субъект манзилининг туман коди 

	
	Субъект манзили коди (СОАТО)
	
	Субъект манзили коди (СОАТО)

	
	Субъект манзилининг почта индекси
	
	Субъект манзилининг почта индекси

	
	Субъектнинг почта манзили
	
	Субъектнинг почта манзили

	
	Вақтинча турар жой манзили
	
	Вақтинча турар жой манзили

	
	Телефон
	
	Телефон

	
	Факс
	
	Факс

	
	E-Mail
	
	E-Mail

	
	Қўл телефони
	
	Қўл телефони

	
	ДСИ коди
	
	ДСИ коди

	
	Рўйхатдан ўтказувчи органнинг вилоят коди
	
	Рўйхатдан ўтказувчи органнинг вилоят коди

	
	Рўйхатдан ўтказувчи органнинг туман коди 
	
	Рўйхатдан ўтказувчи органнинг туман коди 

	
	Рўйхатдан ўтказилган сана
	
	Рўйхатдан ўтказилган сана

	
	(патента) муддатининг тугаши
	
	(патента) муддатининг тугаши

	
	Рўйхатдан ўтказувчи орган
	
	Рўйхатдан ўтказувчи орган

	
	Рўйхатдан ўтказилган ҳужжат рақами
	
	Рўйхатдан ўтказилган ҳужжат рақами

	
	Мулкчилик шакли коди
	
	Мулкчилик шакли коди

	
	Ташкилий-ҳуқуқий шакли коди
	
	Ташкилий-ҳуқуқий шакли коди

	
	Фаолият тури коди
	
	ИФУТ коди

	
	
	
	Юридик шахс коди (ОКПО)

	
	Фаолиятини олиб борувчи вилоят коди
	
	Фаолиятини олиб борувчи вилоят коди

	
	Фаолиятини олиб борувчи туман коди 
	
	Фаолиятини олиб борувчи туман коди 

	
	Фаолиятини олиб борувчи жойнинг почта манзили
	
	Фаолиятини олиб борувчи жойнинг почта манзили

	
	
	
	Юқори турувчи ташкилот СТИРи

	
	
	
	Раҳбар Ф.И.Ш.

	
	
	
	Раҳбар шахсини тасдиқловчи ҳужжат тури коди

	
	
	
	Раҳбар шахсини тасдиқловчи ҳужжат серияси

	
	
	
	Раҳбар шахсини тасдиқловчи ҳужжат рақами

	
	
	
	Раҳбар шахсини тасдиқловчи ҳужжатнинг берилган вақти

	
	
	
	Раҳбар шахсини тасдиқловчи ҳужжат ким томонидан берилган 

	
	
	
	Раҳбар шахсини тасдиқловчи ҳужжатнинг амал қилиш муддати

	
	
	
	(Раҳбар) фуқаронинг мамлакат коди

	
	
	
	Раҳбарнинг туғилган кун санаси

	
	
	
	Раҳбарнинг туғилган мамлакат коди

	
	
	
	Раҳбарнинг туғилган жойи

	
	
	
	Раҳбар яшаш жойининг почта манзили

	
	
	
	Бухгалтер Ф.И.Ш.

	
	
	
	Бухгалтер шахсини тасдиқловчи ҳужжат тури коди

	
	
	
	Бухгалтер шахсини тасдиқловчи ҳужжат серияси

	
	
	
	Бухгалтер шахсини тасдиқловчи ҳужжат рақами

	
	
	
	Бухгалтер шахсини тасдиқловчи ҳужжатнинг берилган вақти

	
	
	
	Бухгалтер шахсини тасдиқловчи ҳужжат ким томонидан берилган 

	
	
	
	Бухгалтер шахсини тасдиқловчи ҳужжатнинг амал қилиш муддати

	
	
	
	(Бухгалтер) фуқаронинг мамлакат коди

	
	
	
	Бухгалтернинг туғилган кун санаси

	
	
	
	Бухгалтер туғилган мамлакат коди

	
	
	
	Бухгалтернинг туғилган жойи

	
	
	
	Бухгалтернинг яшаш жойининг почта манзили

	
	
	
	Устав капитали ҳақида маълумотлар

	
	
	
	Таъсисчи субъект коди

	
	
	
	Устав капиталида таъсисчининг улуши (%)

	
	
	
	Таъсисчи рўйхатдан ўтган сана

	
	
	
	Таъсисчининг номи (исми)

	
	
	
	Таъсисчининг СТИРи

	
	
	
	Таъсисчининг мамлакат коди

	
	
	
	Таъсисчи ОКПОси 

	
	
	
	Таъсисчининг юридик манзили

	
	
	
	Таъсисчининг шахсини тасдиқловчи ҳужжат тури коди

	
	
	
	Таъсисчининг шахсини тасдиқловчи ҳужжат серияси

	
	
	
	Таъсисчининг шахсини тасдиқловчи ҳужжат рақами

	
	
	
	Таъсисчининг1 шахсини тасдиқловчи ҳужжатнинг берилган вақти

	
	
	
	Таъсисчининг1  шахсини тасдиқловчи ҳужжат ким томонидан берилган 

	
	
	
	Таъсисчининг1 шахсини тасдиқловчи ҳужжатнинг амал қилиш муддати


Жадвалдаги маълумотлардан кўриниб турибдики, банклар тадбиркорлик субъектлари бўлган мижозларини идентификация қилишлари  учун “Тадбиркорлик субъектларини  давлат рўйхатидан ўтказиш ва ҳисобга қўйишнинг автоматлаштирилган тизими”дан етарли даражада маълумотларга эга бўлиши мумкин. Қолаверса, мазкур тизимдан маълумотлар автоматик равишда олинади ҳамда унинг кечаю-кундуз ишлаши таъминланади. 
Шунингдек, мазкур Тизимга уланиш ва фойдаланиш тартиби ҳамда ундаги қисқартирилган сўзлар таърифи мавжуд.  

Эслатиб ўтамиз, юқоридаги “Тадбиркорлик субъектларини  давлат рўйхатидан ўтказиш ва ҳисобга қўйишнинг автоматлаштирилган тизими”дан ташқари Вазирлар Маҳкамасининг 2013 йил 25 ноябрдаги "Тадбиркорлик субъектларини Интернет тармоғи орқали давлат рўйхатидан ўтказиш механизмини жорий этиш чора-тадбирлари тўғрисида"ги 312-сонли Қарорига асосан “Юридик шахсларни ҳисобга олиш ва идентификация қилишнинг автоматлаштирилган ахборот тизими "Reg-System"да ишлаш тартиби тўғрисида”ги Йўриқнома (рўйхат рақами 2594, 2014 йил, 12 июнь) тасдиқланган.

Банклар 2594-сон Йўриқноманинг 22-бандида белгиланганидек, бевосита Давлат статистика қўмитасининг www.stat.uz расмий сайтида реал вақт режимида сўралаётган юридик шахснинг Корхона, ташкилотнинг асосий кодини (КТУТ) ёки Солиқ тўловчининг идентификация рақамини (СТИР) киритиб, Корхоналар ва ташкилотларнинг ягона давлат регистридан (КТЯДР) юридик шахс тўғрисидаги ахборотни олишлари мумкин. Мазкур тизимнинг кечаю-кундуз ишлаши Давлат статистика қўмитаси томонидан таъминланади.  

Юқоридаги талаблардан келиб чиқиб ҳамда Ўзбекистон Республикасининг
2017 йил 31 январдаги ПФ-4940-сонли “Ўзбекистон Республикаси Президентининг баъзи ҳужжатларини ўз кучини йўқотган деб ҳисоблаш тўғрисида”ги Фармони Иловасининг 11-бандига мувофиқ 1948-сонли Йўриқноманинг 39-банди иккинчи хатбошиси мазкур ҳужжатнинг 10-бандига мослаштириди, яъни ундан “Хорижий инвестициялар иштирокидаги корхоналар ва хорижий сармоя иштирокидаги бошқа корхоналарнинг таъсис ҳужжатларига киритилган ўзгартириш ва қўшимчаларнинг нотариал тасдиқланган нусхалари талаб этилади” деган сўзлар чиқариб ташланди.

Бундан ташқари,  1948-сонли Йўриқноманинг 36-банди биринчи хатбошиси “Девонхона” деган сўздан кейин , ““Маълумотлар учун”, “Гувоҳномалар учун”” деган сўзлар билан ҳамда унинг 2-иловаси “М.Ў.” қисқартмасидан кейин” “(муҳр мавжуд бўлганда)” деган сўзлар билан тўлдирилди.
Ўзбекистон Республикаси Марказий банки

Бухгалтерия ҳисоби, ҳисоботи ва давлат

бюджети касса ижроси департаменти

директори  ўринбосари, и.ф.н.                       М.  Д. Марпатов 
Тел: 212-61-08

